
Pozorište mladih Tuzle
Kazan mahala 2 – 75000 Tuzla

Na osnovu Odluke o raspisivanju Javnog poziva broj 116/26. od dana 31.1.2026. godine                                                                        za potrebe realizacije projekta „Katarza za budućnost“
raspisuje
J A V N I    P O Z I V
[bookmark: _Hlk221037100]za izbor ponuđača usluge produkcije dokumentarnog filma 

NAZIV PROJEKTA: Katarza za budućnost
LOKACIJA: Tuzlanski kanton
TRAJANJE: 1.8.2025. do 30.6.2026. godine
KRATKI OPIS PROJEKTA
Projekat „Katarza za budućnost“ realizuje se u periodu od 1.8.2025. do 30.6.2026. godine na području Tuzle, Gračanice, Lukavca, Srebrenika, Živinica, Gradačca, Banovića, Kladnja, Kalesije, Teočaka, Sapne, Čelića i Doboj Istoka. 
Projekat realizuje Pozorište mladih Tuzle u sklopu projekta „Podrška Evropske unije izgradnji povjerenja na Zapadnom Balkanu” koji finansira Europska unija, a koju provodi Razvojni program Ujedinjenih nacija (UNDP).
U poslijeratnoj Bosni i Hercegovini (BiH), formalno obrazovanje i odgoj je prilično zastarjelo, te je promjena i inovacija zastarjelih nastavnih planova i programa jako dug, iscrpljujući i proces bez rezultata. Tako npr. teme suočavanja sa prošlošću, suočavanja sa nasljeđem sukoba iz 1990 – tih, promovisanje pomirenja kroz međudruštveni dijalog, unapređenje svijesti djece i mladih o ratnim zločinima i suđenjima, te pilotiranje i razvoj nastavnih planova i programa o tranzicijskoj pravdi nije nikad došlo na red, te se indirektno „preskočio i zapostavio“ veliki broj generacija djece i mladih, kao potencijalnih nosioca društvenih promjena. 
Navedene teme su uglavnom „dostupne“ kroz programe i aktivnosti nevladinih organizacija, ali, nažalost, nemaju svi učenici osnovnih i srednjih škola, posebno djeca i mladi iz ruralnih sredina, priliku da budu članovi udruženja i učesnici ovakvih projekata. 

Stoga, u nedostatku ovih tema u formalnom obrazovanju, ne čekajući na obradu istih kroz redovne nastavne planove i programe, namjera ovog projekta je navedena znanja ponuditi učenicima osnovnih i srednjih škola Tuzlanskog kantona kroz programe vannastavnih aktivnosti koje trenutno nude ogroman potencijal, ali su nedovoljno prepoznat i upotrijebljen resurs za promjenu svijesti učenika/ca.
Aktivnosti projekta su:
· A1 – Formiranje i kontinuiran rad projektnog tima
· A2 – Uspostavljanje saradnje s Ministarstvom obrazovanja i nauke Tuzlanskog kantona i osiguravanje saglasnosti za realizaciju projekta u osnovnim i srednjim školama TK
· A3 – Formiranje grupe mladih i produkcija interaktivne pozorišne predstave za građanstvo, djecu i mlade u Tuzli 
· A4 – Izvođenje interkativne edukativne predstave za učenike osnovnih i srednjih škola u Tuzli
· A5 – Stručno usavršavanje voditelja dramskih sekcija osnovnih i srednjih škola Tuzlanskog kantona sa ciljem pokretanja i razvijanja specifičnog modela djelovanja na svijest djece i mladih kroz promociju „Drame u obrazovanju“
· A6 – Produkcija i izvedba školskih igrokaza u osnovnim i srednjim školama Tuzlanskog kantona o suočavanju sa nasljeđem sukoba i suočavanju s prošlošću
· A7 – Organizacija i realizacija završne panel diskusije.

Ciljnu grupu ovog projekta predstavljaju: učenici osnovnih škola, učenici srednjih škola, nastavnici osnovnih škola, profesori srednjih škola Tuzle i Tuzlanskog kantona.
Specifični cilj ovog projekta je edukovati djecu i mlade u Tuzlanskom kantonu o procesima tranzicijske pravde i suočavanju sa prošlošću kroz osnaživanje vannastavnih aktivnosti te pokretanje, primjenu i promociju drame u obrazovanju. 
Generalni cilj ogleda se u davanju doprinosa u poboljšanju uslova življenja djece, mladih i odraslih u Tuzlanskom kantonu.
Kao metoda rada primjenjuju se elementi dramske pedagogije. Dramske konvencije su takve da nema muškog i ženskog pozorišta, nema konkurencije i takmičenja, a pojedinačna mišljenja i stavovi se koriguju u odnosu na mišljenja grupe. 
U realizaciji svih projetnih aktivnosti prisutna je ravnopravnost, slušanje, tolerancija, prihvatanje, nenasilno komuniciranje, a nesvjesno se, ovakav pristup radu, primjenjuje u svakodnevni život djece i mladih čime se doprinosi promjeni u naslijeđenom tradiocionalnom obrascu ponašanja što je u interesu razvoja svake društvene zajednice. 
Učesnici projekta primjenjuju lično iskustvo na novonastale situacije, te se tako, stavljajući se u ulogu i posmatrajući historiju iz više uglova posmatranja, osposobljavaju da budu akteri ova dva svijeta, ne miješajući ih.

OPIS ZADATAKA I VREMENSKI OKVIR:
POSLOVI SNIMANJA I MONTAŽE DOKUMENTARNOG FILMA O REALIZACIJI PROJEKTA
· Period angažmana: 1.2.2026 – 30.6.2026. godine
· Opis poslova, zadataka i odgovornosti:

· Redovno održava komunikaciju s koordinatorom i finansijskim menadžerom projekta
· Kontinuirano prati, snima i arhivira snimke o realizaciji aktivnosti u Tuzli
· Kontinuirano prati, snima i arhivira snimke o realizaciji aktivnosti u 12 općina/gradova TK
· Organizuje snimanje dijelova radnih sastanaka tima projekta u Tuzli
· Snima finalni proces proba predstave „Rode“ za potrebe filma
· Snima premijerna izvođenja predstave „Rode“ za potrebe filma, arhive i samostalnog prikazivanja
· Na premijerama predstave realizuje snimanje izjava (utisci s predstave)
· Snima izvedbe 12 školskih igrokaza u općinama/gradovima Tuzlanskog kantona
· Dodatno, u slučaju potrebe scenarija, studijski snima izjave učesnika i korisnika projekta
· Montira završni dokumentarni film u trajanju od minimalno 30 minuta
· Dizajnira promotivni plakat dokumentarnog filma
· Učestvuje u organizaciji premijernog prikazivanja filma
· U skladu s potrebama, piše povremene refleksije o napretku u realizaciji aktivnosti
· Učestvuje u pisanju kvartalnih i finalnih narativnih izvještaja.

USLOVI/POTREBNE KVALIFIKACIJE:
· Pravno registrovan subjekt za obavljanje navedenih i sličnih poslova na području Tuzlanskog kantona što se dokazuje rješenjem o registraciji pravnog lica,
· Najmanje 3 godine iskustva u realizaciji poslova video i/ili filmske pretprodukcije, produkcije i postprodukcije što se dokazuje pregledom realizovanih poslova (portofolio), potvrdama o ranije stečenom iskustvu, ugovorima o realizaciji sličnih poslova, postignutim nagradama, priznanjima i drugo,
· Iskustvo u realizaciji projekata od značaja za razvoj djece i mladih u Bosni i Hercegovini  što se dokazuje potvrdom o ranije stečenom iskustvu, ugovorom o realizaciji sličnih poslova, postignutim nagradama, priznanjima i drugo.

KRITERIJ ZA ODABIR
Evaluacija i procjena pristiglih aplikacija biće vrednovana po principu najbolje tehničke ponude pri čemu će tehnička ponuda činiti 70% ukupne ocjene dok će finansijska ponuda predstavljati 30% ukupne ocjene. 
	I - Tehnička ponuda 
	Max 70 bodova 

	TEHNIČKA OPREMLJENOST
· Mogućnost snimanja filma u digitalnom, formatu koji omogućava punu color korekciju i tv/festivalsku produkciju – minimalno 2 kamere – 10 bodova
· Snimanje premijernih izvođenja predstave u digitalnom, formatu koji omogućava punu color korekciju i tv/festivalsku produkciju – 3 tri kamere – 10 bodova

	Max 20 bodova 

	STRUČNOST U REALIZACIJI POSLOVA VIDEO I/ILI FILMSKE PRODUKCIJE
· Najmanje jedan dokumentarni filmski projekat – 5 bodova
· Iskustvo u realizaciji dva i više dokumentarnih filmskih projekata – 20 bodova

	Max 20 bodova 

	ISKUSTVO U RADU NA REALIZACIJI PROJEKATA OD ZNAČAJA ZA DJECU I MLADE
· Iskustvo u realizaciji edukativnih projekata na području Tuzle – 5 bodova
· Iskustvo u realizaciji edukativnih projekata na području TK i šire – 5 bodova

	Max 10 bodova 

	PREDLOŽENI SINOPSIS/KRATKA IDEJA DOKUMENTARNOG FILMA
	Max 20 bodova 

	II - Finansijska ponuda 
	Max 30 bodova 

	Najniža ponuda 
	Max 30 bodova 



Svaki kriterij ocjenjuje tročlana komisija koju imenuje Implementator projekta. Ocjenjivanje se realizuje prema gore definisanoj skali bodovanja. 
Kandidati koji su ostvarili minimalno 60 bodova na tehničkoj evaluaciji mogu se finansijski evaluirati. Kandidati koji ne zadovoljavaju finansijsku evaluaciju, bez obzira na zadovoljavanje tehničke, ne mogu biti odabrani. 
Nakon usvajanja Zapisnika o provedenoj proceduri, Implementator donosi Odluku o angažovanju konsultanata i saradnika u realizaciji projekta s kojima se sklapa Ugovor.
NAČIN PRIJAVE/UPUTSTVO ZA APLICIRANJE I IZBOR NAJPOVOLJNIJE PONUDE
Zainteresovani kandidati trebaju dostaviti sljedeće skenirane dokumente:
· Rješenje o registraciji pravnog lica,
· Portofolio realizovanih poslova, aktivnosti i projekata pravnog lica s vlastoručnim potpisom odgovornog lica i pečatom,
· Dokaze o iskustvu u realizaciji poslova video i/ili filmske pretprodukcije, produkcije i postprodukcije što se dokazuje pregledom realizovanih poslova (portofolio), potvrdama o ranije stečenom iskustvu, ugovorima o realizaciji sličnih poslova, postignutim nagrada i priznanjima i drugo
· Dokaze o iskustvu u realizaciji minimalno tri projekata od značaja za razvoj djece i mladih u Bosni i Hercegovini  što se dokazuje potvrdom o ranije stečenom iskustvu, ugovorom o realizaciji sličnih poslova, postignutim nagrada i priznanjima i drugo.
· Finansijsku ponudu za tražene usluge s vlastoručnim potpisom odgovornog lica.

Javni poziv je otvoren u periodu od 4.2.2026 – 11.2.2026. godine i objavljuje se na web stranici Implementatora projekta.
Komisija za izbor najpovoljnijih ponuda zasjeda u četvrtak, 12.2.2026. godine, te donosi Zapisnik o izboru najpovoljnih ponuda. Na osnovu Zapisnika, Implementator donosi Odluku o o angažovanju konsultanata i saradnika u realizaciji projekta s kojima se sklapa Ugovor.
Prijave se ocjenjuju na osnovu stručnosti, relevantnosti prethodnog rada i razumijevanja konteksta, misije rada Implementatora i ciljeva projekta. 
Prijave se trebaju dostaviti najkasnije do 11.2.2026. godine do 23.30h na e-mail: pozoristemladihtuzle@gmail.com s naznakom: „Prijava na Javni poziv za izbor ponuđača usluge produkcije dokumentarnog filma“.
www.mladituzle.org

Projekat „Katarza za budućnost“ realizuje se u sklopu projekta „Podrška Evropske unije izgradnji povjerenja na Zapadnom Balkanu” koji finansira Europska unija, a koju provodi Razvojni program Ujedinjenih nacija (UNDP)

